
II MEĐUNARODNI SIMPOZIJ EVLIJA ČELEBI
KULTURNO-HISTORIJSKI TOKOVI U BOSNI OD 15. DO 19. STOLJEĆA (V)
13-15. novembar 2025., Sarajevo
Pozivno pismo
Prvi u seriji međunarodnih simpozija koji organizira Istraživački centar Evlija Čelebi pri Vakufskom Univerzitetu Fatih Sultan Mehmet održan je od 5. do 7. oktobra 2023. godine pod nazivom „Historija i kultura putovanja“. Drugi simpozij iz ove serije bit će održan u Sarajevu, od 13. do 15. novembra 2025. godine, domaćin i suorganizator bit će Univerzitet u Sarajevu – Orijentalni institut. Simpozij je posvećen i 75. godišnjici osnivanja Orijentalnog instituta, pa je njegov podnaslov „Kulturni i historijski tokovi u Bosni i Hercegovini od 15. do 19. stoljeća“.
Cilj simpozija je okupiti istraživače iz različitih disciplina. Zbog toga, teme simpozija obuhvataju historiju Bosne u osmanskom periodu, kao i razvoj književnosti, jezika, umjetnosti, kulture, arhitekture, religijskih, ekonomskih i društvenih struktura u ovoj regiji. Osim toga, bit će obrađivane teme vezane za Evliju Čelebija, njegov Putopis kao i putopisnu književnost općenito.
U fokusu simpozija bit će kulturno naslijeđe u Bosni i Hercegovini, način njegovog oblikovanja kroz historiju, i prenošenja unutar društvenih struktura kao i to na koji način je opstalo do današnjih dana. Očekuje se da će radovi biti zasnovani na raznovrsnim izvorima kao što su arhivski dokumenti, hronike, putopisi, memoari, usmena predanja, kao i vizuelni i materijalni arterfakti.
Tematske cjeline:
· Historija Bosne u vrijeme Evlije Čelebija
· Mjesta sjećanja u osmanskoj Bosni
· Usmena kultura i narativne tradicije
· Kultura tekija, zavija i tarikata
· Narodna vjerovanja, vjerski rituali i društvene prakse
· Tradicionalni obrti i obrtničko naslijeđe
· Kultura lokalne kuhinje
· Arhitektura, nadgrobni spomenici i natpisi
· Višejezični izražajni oblici i jezička raznolikost
· Muzika i sufijska kultura
· Kultura knjige i biblioteke
Uslovi učešća:
· Službeni jezici simpozija su bosanski, turski i engleski jezik.
· Troškove puta i smještaja snose učesnici.
Za učešće u radu simpozija ne naplaćuje se kotizacija 
Objavljivanje radova:
Od učesnika se očekuje dostavljanje cjelovitih radova koji će biti tretirani kao poglavlja u knjizi. Nakon procesa recenziranja, prihvaćeni radovi bit će objavljeni od strane Akademije nauka Republike Turske.
Važni datumi:
· 30. juli 2025 – krajnji rok za slanje sažetaka
· 10. avgust 2025 – objava prihvaćenih izlaganja
· 13–15. novembar 2025 – datumi održavanja simpozija

Prijava:
Molimo da popunjen prijavni obrazac pošaljete najkasnije do 30. jula 2025. godine na sljedeću e-mail adresu:
evliyacelebisempozyumu@fsm.edu.tr
Partnerske institucije:
FSMVÜ – Univerzitet u Sarajevu – Orijentalni institut 

